
   

 

   

 

Fundargerðir skólanefndar MA 2024-2025 

Fastir fundir skólanefndar eru þriðja fimmtudag í mánuði frá kl. 15.00-16.00 

Í nefndinni sitja: 

Kristrún Lind Birgisdóttir (skipuð af ráðherra, formaður)  

Ásta A. Pétursdóttir (skipuð af SSNE) 

Elías Gunnar Þorbjörnsson (skipaður af SSNE) 

Erla Rán Kjartansdóttir (skipuð af ráðherra) 

Óli Þór Jónsson (skipaður af ráðherra)  

Bjartmar Svanlaugsson (formaður Hugins, fulltrúi nemenda, áheyrnarfulltrúi) 

Erla Björg Guðmundsdóttir Valgerðardóttir (fulltrúi foreldra, áheyrnarfulltrúi) 

Karl Frímannsson (skólameistari, áheyrnarfulltrúi) 

Kristinn Berg Gunnarsson (fulltrúi kennara, áheyrnarfulltrúi)  

Sigurlaug Anna Gunnarsdóttir (aðstoðarskólameistari, áheyrnarfulltrúi) 

 

 

 

 

 

 

 

 

 

 

 

 

  



   

 

   

 

266. fundur 20. mars 2025 

Mætt:       Ásta Pétursdóttir 
Bjartmar Svanlaugsson 
Elías Gunnar Þorbjörnsson 
Erla Björg Guðmundsdóttir Valgerðardóttir 
Erla Rán Kjartansdóttir 
Karl Frímannsson 
Kristinn Berg Gunnarsson 
Kristrún Lind Birgisdóttir 
Óli Þór Jónsson 
Sigurlaug Anna Gunnarsdóttir 
Ragnar Hólm fjármálastjóri var á fundinum undir lið 1-3 

Fund boðaði:     Karl  Fundarritun Sigurlaug Anna 
Forföll:        
Staður:     G22 í MA 
Tími:      15.15-16.15 Dags.: 20.3.2025    

Nr. Atriði     Ábyrgð     
1    Fundargerð kennarafundar 

Síðasta fundargerð á Teams-svæðinu. Engar athugasemdir. 
  

2 Fjárhagsstaða 
Ragnar Hólm fjármálastjóri fór yfir fjárhagsstöðuna. Drög að ársreikningi voru 
send í gær, höfum viku til að fara yfir og gera athugasemdir. 
Afkoma ársins tæpar 52 milljónir i halla. Nokkuð gott miðað við í fyrra. Fengum 
hærra framlag. Höfum náð að halda launum nánast óbreyttum milli ára. 
Vinnumatið tekið í gegn, hópar sameinaðir, minni hópum fækkað o.s.frv. 
Fækkun starfa og rekstur á eldhúsi lagður niður. Hækkun á rekstrarkostnaði er 
f.o.f. vegna húsaleigu. 

 

3 Breytingar á skipulagi skóladagsins 
Skólameistari fór yfir vinnu stjórnenda og kennarahópsins að skólastefnu, 
markmiðum í skólastarfi og breytingum á skipulagi.  
Framundan að breyta stundaskrá frá ágúst 2025. Vinna hafin við endurskoðun 
námsferla. Starfshættir einnig í endurskoðun og áhersla á uppbyggilega 
skólamenningu. Staðnám og bekkjakerfi.  
Skólameistari sýndi vinnuútgáfu af stundaskrá næsta árs. Mínútum nemenda í 
stundaskránni fækkað svo skóladagar þeirra styttist. 2/3 tímans fer í beina 
kennslu en 1/3 í vinnustundir. Kristrún reifaði ýmsar hugmyndir um útfærslu á 
vinnustundum og verkefnavinnu.  

 

4 Drög að skóladagatali 2025-2026 
Skólameistari kynnti drög að skóladagatali.  

 

5 Breytingar á rekstri Mötuneytis MA. Þessi liður var fluttur til í dagskránni og 
hafður eftir öðrum málum. Óli Þór vék þá af fundi þar sem hann er formaður 
stjórnar Lundar.  

 



   

 

   

 

Skólameistari fór yfir minnisblað vegna breytinga á rekstri mötuneytis. 
Samningur Mötuneytisins MA og Lundar rennur út 1. sept. 2025. Skólanum ber 
ekki að reka mötuneyti en Lundi ber að útvega viðeigandi mötuneytisaðstöðu. 
Lundur hefur þegar tekið yfir þvottaaðstöðu. Tillagan er að Lundur taki alfarið 
yfir rekstur mötuneytis og var sú tillaga samþykkt einróma á fundinum. Þessi 
breyting mun vonandi leiða til betri þjónustu þegar reksturinn verður kominn á 
eina hendi.  
Skólanefnd samþykkir einróma að samningurinn verði ekki endurnýjaður og  
samþykkir þessa breytingu á rekstri mötuneytis. Skólameistari og fjármálastjóri 
standa að uppgjöri á eignum Mötuneytis MA fyrir hönd MA.  
 

6 Önnur mál: Engin önnur mál   
 Fundi slitið 16:25  

    

 

 

 

 

 

 

  



   

 

   

 

265. fundur 16.janúar 2025 

Mætt:       Bjartmar Svanlaugsson 
Elías Gunnar Þorbjörnsson 
Erla Björg Guðmundsdóttir Valgerðardóttir 
Erla Rán Kjartansdóttir 
Karl Frímannsson  
Kristinn Berg Gunnarsson 
Kristrún Lind Birgisdóttir   
Selma Dögg Sigurjónsdóttir (gestur á fundinum) 
Sigurlaug Anna Gunnarsdóttir 

Fund boðaði:     Karl  
Fundarritun: 

Sigurlaug Anna 

Forföll:      Ásta Pétursdóttir 
Óli Þór Jónsson  

Staður:     Teams 
Tími:      15.00-16.06   Dags.:  16.01.2025    

Nr. Atriði     Ábyrgð     
1    Fjárhagsáætlun - áætluð niðurstaða ársins 2024 lögð fram til kynningar  

Skólameistari fór yfir nýjustu uppfærslu á stöðu rekstrarmála frá því í lok síðasta 

árs, 89 milljónir yfir. Eðlilegt miðað við hver áætlunin var. Vantar inn eingreiðslu frá 

ríkinu vegna prósentuhækkunar launa kennara frá 1. apríl. Staðan því um 20 

milljónum betri en áætlunin gerði ráð fyrir. Ráðuneytið þó ánægt vegna 

hagræðingaraðgerða sem hafa flestar gengið eftir. Uppsöfnuð skuld verður um 205 

milljónir. Raunáætlun fyrir árið 2025 er um 36 milljónir í halla þannig að reksturinn 

er á réttri leið. 

  

2 Skýrsla gæðaráðs 

Selma Dögg Sigurjónsdóttir formaður gæðaráðs kynnti skýrsluna. Hún er nánast 

tilbúin og verður þá sett á ma.is. Í skýrslunni er farið yfir það helsta sem gert er í 

gæðamálum 2023-2024, s.s. umbótaáætlun, áfangakannanir, jafnlaunavottun og 

hlýtt á nemendur.  

Formaður skólanefndar spurði út í gæðaviðmið, og velti fyrir sér hvort hægt væri 

að vera með gæðaráð án þess að hafa gæðaviðmið.  

Bókun: Skólanefnd leggur til að fram fari kerfisbundin endurskoðun á 

gæðaviðmiðum skólans og gæðaráð innleiði gæðaviðmið í samræmi við 

menntastefnuna, stefnu skólans, aðalnámskrá og viðmið ríkisins. Það mun 

auðvelda okkur að bera okkur saman við aðra og auðvelda starf kennara og 

annarra. 

 

3 Farsæld barna og framkvæmd laganna  



   

 

   

 

Skólameistari kynnti stutt minnisblað. Sandra Sif Ragnarsdóttir náms- og 

starfsráðgjafi er tengiliður skólans en allt stoðteymið er þó inn í öllum málum. Á 

síðasta ári voru aðeins tvö mál stofnuð um samþætta þjónustu, mögulega vegna 

þess að þjónustan sem skólinn veitir er góð. Framkvæmd laganna hefur þó ekki 

gengið alveg á enda og kerfið því ekki alveg farið að virka. Umræður um að gott sé 

að málin séu ekki fleiri og bendi til þess að hægt sé að vinna þau á fyrsta stigi og 

vísa þeim síðan til heilsugæslu eða sálfræðinga út í bæ. 

4 Kynning á verkefnum foreldrafélagsins: Erla Björg Guðmundsdóttir  

Nýir foreldrar inn í félagið í haust og búið að vera kraftur í starfinu en engu að síður 

megi alveg velta fyrir sér þörfinni fyrir félagið. Staðan hefur breyst frá því að það 

var stofnsett. Nú er öflug stoðþjónusta og mjög gott utanumhald um nemendur og 

góð upplýsingagjöf til foreldra. FORMA fékk ekkert mál sl ár um íhlutun, beiðni um 

upplýsingagjöf eða fyrirspurn. Vettvangurinn er samt góður að hennar mati, m.a. til 

að grípa mál í daglegu lífi. Fyrsta verkefni á haustin eru t.d. samskipti nýnema og 3. 

bekkinga. Reynt að sporna gegn því að nýnemar upplifi þrýsting að neyta áfengis. 

Félagið hefur átt góð samskipti við skólafélagið um þetta. Mikil umræða hefur verið 

um mötuneytið. Þau hafa einnig velt fyrir sér fræðslu til foreldra t.d. um breytt 

neyslumynstur nemenda. Foreldrafélagið hefur líka mikinn áhuga á því sem fjallað 

er um í skólanefndinni, og ýmsu í skólastarfinu, námsmati, félagsstarfi, breytingar á 

skólanámskrá.  
Kristrún benti á að í gæðaviðmiðum ætti að koma fram hvernig foreldrafélagið er 

dregið inn sem álitsgjafi og aðili að stefnu og endurskoðun í skólastarfi. Ætti að vera 

ákveðið hlutverk og áætlun svo ekki þurfi að finna upp hjólið á hverju hausti. Erla 

nefndi að stjórn foreldrafélagsins væri einsleit og mögulega þyrfti einhver viðmið 

um hvernig hún væri skipuð og reynt að stuðla að því að hún endurspegli 

nemendahópinn. Þarf mögulega að endurskoða lög félagsins í því ljósi.  

 

5 Stefnumiðuð áætlanagerð fyrir 2025-2027 

Öllum ríkisstofnunum er gert að gera stefnumiðaða áætlun. Nú er notað nýtt kerfi, 

Agra kerfið. Við skiluðum áætlun á síðasta ári og fengum góða umsögn. Eru þar 

markmið sem við þurfum að ná og upplýsa hvernig gengur.  

 

6 Skólanámskrárgerð 
Á síðasta fundi var óskað eftir að lögð yrði fram skólanámskrá. Verið er að vinna í 

þessu en hún er ekki tilbúin.  

 

7 Endurskoðun á skólastarfi 
Skólameistari upplýsti skólanefnd um að endurskoðunin haldi áfram og búið er að 

afmarka nokkra þætti til að vinna að. Sprett-vinna með stjórnendum og 10 

kennurum stendur nú yfir í 8 daga, tveir fundir á miðvikudögum og á laugardaginn. 

Munum kynna niðurstöður þegar þær eru tilbúnar. Aðaláherslan er á námsskipan 

og námsferla. Umfangsmikið verkefni. Kristrún vill leggja áhersla að rýnt verði í 

gæði áætlana, of oft áætlanir sem mikil vinna er lögð í en bera svo ekki árangur. 

Þarf að þróa og prófa áður en áætlanir verða endanlegar. Formaður Hugins lagði 

 



   

 

   

 

áherslu á að nemendur yrðu spurðir líka, t.d. af hverju nemendur koma í MA. Hann 

velti fyrir sér hvort minni áhersla á bekki yrði til þess að færri sæktu um skólann.  

8 Fundargerð kennarafundar 
Fundargerð kennarafundar lögð fram til kynningar á teams-svæðinu. Engar 

athugasemdir.  

 

 

 

  



   

 

   

 

 

264. fundur 17. október 2024 

Mætt:       Elías Gunnar Þorbjörnsson 
Erla Björg Guðmundsdóttir Valgerðardóttir 
Erla Rán Kjartansdóttir 
Karl Frímannsson  
Kristinn Berg Gunnarsson 
Kristrún Lind Birgisdóttir   

Fund boðaði:     Karl  Fundarritun: Karl 

Forföll:      Ásta Pétursdóttir 
Bjartmar Svanlaugsson 
Óli Þór Jónsson  
Sigurlaug Anna Gunnarsdóttir 

Staður:     Teams 
Tími:      15.00-16.00   Dags.:  17.10.2024    

Nr. Atriði     Ábyrgð     

1    Fundargerð kennarafundar 
Fundargerð kennarafundar frá 26. september 2024 lögð fram til kynningar. 

  

2 Starfsáætlun skólanefndar yfirfarin 
Skólanefnd felur skólameistara að leggja fram skólanámskrá MA fyrir skólaárið 
2024-2025 í einni skrá fyrir næsta skólanefndarfund. 

 

3 Endurskoðun skólastarfs 
Skólameistari kynnti vinnu stjórnenda og kennara við endurskoðun á 
skólastarfi. Þörfin fyrir endurskoðun sprettur af því að stundaskrá nemenda er 
of löng í hverri viku, auka þarf sveigjanleika í daglegu skólastarfi, í einhverjum 
námsgreinum þarf að hefja greinarbundið nám strax á fyrstu önn og hæfni 
nemenda er bæði breytt frá því sem var auk þess sem hún er mjög mismunandi 
þegar þeir koma í 1. bekk.  
Verið er að vinna tillögur annars vegar að breyttu dagsskipulagi og hins vegar að 
endurskoðun á námsframboði og námsferlum. Markmiðið er að nýtt 
fyrirkomulag verði tilbúið og staðfest fyrir 1. mars 2025. 

 

4 Skipan í stjórn Lundar 
Samkvæmt tilnefningum skipar skólanefnd MA eftirtalda aðila í stjórn Lundar 
ses. til tveggja ára:  
Frá MA  
Óli Þór Jónsson  aðalfulltrúi 
Harpa Ævarsdóttir aðalfulltrúi  

 



   

 

   

 

Kristín Elva Viðarsdóttir til vara  
Frá VMA  
Björk Guðmundsdóttir aðalfulltrúi  
Guðmundur Baldvin Guðmundsson aðalfulltrúi  
Svava Hrönn Magnúsdóttir til vara  
Frá heimavistarráði  
Jóhannes Þór Hjörleifsson aðalfulltrúi  
Íris Alma Kristjánsdóttir til vara  
 
Ný stjórn mun taka til starfa ekki seinna en 15. nóvember 2024.  
Fráfarandi stjórn eru þökkuð vel unnin störf. 

5 Framlenging á samningi Mötuneytis MA og Lundar 
Samningur Mötuneytis MA og Lundar sem rann út 31. ágúst 2024 hefur verið 
framlengdur til eins árs. Ein breyting var gerð á samningum en frá og með 
áramótum mun Lundur taka við rekstri þvottahússins. 
Skólanefnd staðfestir þessa ákvörðun. 

 

6 Viðbragðsáætlun skólans um kynbundið ofbeldi, einelti og kynferðislega 
áreitni 
Gildandi áætlun gegn einelti og ofbeldi sem birt er á heimasíðu skólans var lögð 
fram til kynningar.  

 

7 Íslensku menntaverðlaunin - Tilnefning MA fyrir sviðslistabrautina 
Sviðslistabraut MA var tilnefnd til Íslensku menntaverðlaunanna þann 5. 
október s.l. Verðlaunin verða afhent við hátíðlega athöfn á Bessastöðum 1. 
nóvember n.k. 
Skólanefnd óskar starfsfólki og nemendum til hamingju með tilnefninguna.  

 

8 Önnur mál 
 

 

 

 

  



   

 

   

 

263. fundur 12. september 2024 

 

Mætt:       

Ásta Pétursdóttir 
Bjartmar Svanlaugsson  
Elías Gunnar Þorbjörnsson 
Erla Rán Kjartansdóttir 
Karl Frímannsson  
Kristinn Berg Gunnarsson 
Kristrún Lind Birgisdóttir   
Sigurlaug Anna Gunnarsdóttir 

Fund boðaði:     Kristrún   
Fundarritun: 

Sigurlaug Anna 

Forföll:      Erla Björg Guðmundsdóttir Valgerðardóttir 
Óli Þór Jónsson 
 

Staður:     Teams 
Tími:      15.30-16.30   Dags.:  12.9.2024    

Nr. Atriði     Ábyrgð     

1    Stjórn skiptir með sér verkum. Kristrún verður áfram formaður. 
Sigurlaug Anna ritar fundargerðir.  

 

  

2 Starfsáætlun skólanefndar 
Skólameistari hefur uppfært starfsáætlun og henni hefur verið deilt með 
fundarfólki á Teams.  

 

3 Skólabyrjun, nemendatölur, starfsfólk ofl. 
Skólameistari deildi minnisskjali með fundarfólki (er á Teams).  

Nemendafjöldi í 1. bekk, þróun frá 2014, fer heldur fækkandi 

Fjöldi brautskráðra, örlítil fækkun 

Kynjaskipting; stúlkur um 2/3 nemenda og drengir 1/3 

Þróun heildarnemendafjölda frá 2021; stór árgangur brautskráist næsta 
vor og fækkar því í skólanum ef sami fjöldi verður tekinn inn næsta vor 
og í ár. 

 



   

 

   

 

Gögn frá því í fyrra yfir búsetu nemenda: Koma frá 31 sveitarfélagi, 67 
póstnúmerum en 65%nemenda eru frá Akureyri, 12% frá Eyjafirði utan 
Akureyrar. 95% nemenda eru frá Djúpavogi að Akranesi.  

Nemendur MA frá Akureyri eru tæplega helmingur af nemendum á 
Akureyri.  

Skólameistari fór einnig yfir framkvæmdir í skólanum, sumarið er 
aðalframkvæmdatíminn. Höfum fengið jákvæð viðbrögð frá Fasteignum 
ríkisins. 

Síðustu þrjú sumur hefur verið endurnýjun á kennslustofum og 
skrifstofum í gamla skóla og vilyrði fyrir áframhaldi. Viðgerð stendur yfir 
á þaki á Fjósinu. Viðgerð á þaki á Hólum var boðin út en engin tilboð 
bárust. Vonandi verður þó fyrri áfangi unninn næsta ár.  

Kaffistofa á Möðruvöllum hefur verið stækkuð og ein kennslustofa 
endurnýjuð. Unnið hefur verið að bættri hljóðvist, nýir skjáir settir upp 
o.fl. 

G1 var breytt í ,,svartan kassa“ fyrir sviðslistabraut en eftir er að útvega 
LMA aðstöðu í staðinn á Möðruvöllum. Þarf að fá samþykki Fasteigna 
fyrir henni.  

Búum við ágætan kost en þarf sífellt að endurnýja.  

Kristrún spurði um aðsókn að sviðslistabraut og fagnaði því að hún var 
nægjanleg. 

4 Fundargerðir kennarafundar 
Samþykkt að fundarfólk lesi fundargerðir og spyrji ef þarf en þurfi að 
öðru leyti ekki að fjalla um þær sérstaklega. 
Spurt var um umræðu frá kennarafundi um mögulegt áfangakerfi, hvort 
stefnan sé að leggja bekkjakerfið niður. Skólameistari svaraði því til að 
þetta væri eitt af því sem væri til skoðunar, t.d. hvernig hægt væri að 
auka sveigjanleika og samstarf við aðra skóla.  
Aðeins rætt um áfangakerfi og bekkjakerfi og kosti og galla. Kristinn 
fulltrúi kennara sagði að skoðanir kennara væru skiptar en fólk sæi kosti 
og galla. Bjartmar fulltrúi nemenda taldi að mjög margir veldu MA vegna 
bekkjakerfisins, telur aðdráttarafl MA ekki muni aukast með áfangakerfi. 

 

5 Rekstrarstaða 
Skólameistari fór yfir stöðuna, tæpum 17 milljónum betri en áætlun 
gerði ráð fyrir. 73 milljónir í mínus í stað 90 milljóna. 
Hagræðingaraðgerðir hafa skilað sér að einhverju marki. Gert ráð fyrir að 

 



   

 

   

 

taka fjárhagsætlunina og fjárlögin til gagngerrar skoðunar á fundinum í 
nóvember.  

6 Skipan í stjórn Lundar 

Formaður stjórnar Lundar, Kristín Sigfúsdóttir, hefur lýst því yfir að hún 
vilji láta af störfum. Þar sem langt er um liðið frá því að skipað var í 
stjórnina leggur skólanefnd MA til að tilnefnt verði á ný í alla stjórnina 
skv. gildandi skipulagsskrá. MA og VMA skulu tilnefna hvor um sig tvo 
aðalfulltrúa og einn til vara og Heimavistarráð einn aðalfulltrúa og einn 
til vara.  

Skólameistara MA f.h. skólanefndar er falið að senda erindi þess efnis til 
skólameistara VMA, Hagsmunaráðs Heimavistar MA og VMA og 
núverandi stjórnar Lundar. Samkvæmt skipulagskrá Lundar tilnefnir 
skólanefnd MA stjórnina. 

 

 

7 Önnur mál 

Engin önnur mál og fundi slitið 16:11 

 

 

 

 

 

 

 

 

 

 

 

 

 

 


